
ACMA - Inox and Metal Limited
(C-29539)

V.

George Cauchi, John Cauchi, u b’dikriet
tat-2 ta’ Marzu 2011 issejhet fil-kawza
Geomike Limited (C-8820)

1. Dan huwa appell tal-konvenut John Cauchi minn sentenza tal-Prim’Awla
tal-Qorti Civili tat-22 ta’ Marzu 2017 li kkundannatu, flimkien u in solidum
mal-konvenut l-iehor George Cauchi, sabiex ihallas tlettax-il elf, tmien
mija u wiehed u disghin euro u disghin ¢entezmu (€13,891.90) lis-socjeta
attrici, bilan¢ minn somma akbar, prezz ta’ xoghol imwettaq b’appalt
ghalihom mill-attri¢i, u nefqa ta’ materjal uzat ghal dan I-appalt, flimkien

mal-imghaxijiet legali b’sehh mill-24 ta’ Gunju 2010 sa meta jsir il-hlas.

2. ll-fatti li wasslu ghall-kawza tal-lum gew imfissra hekk mill-ewwel gorti:

Dol l-imharrkin huma ahwa. Kellhom negozju flimkien li kien
jirrigwarda t-tmexxija ta’ stabbiliment li jinsab fWied il-Ghajn. Dan |-
istabbiliment kien jithaddem bhala ristorant bl-isem ta’ Céte d’Azur.

»L-ishma ewlenin tal-kumpannija msejha fil-kawza (minn issa 'l hemm
imsejha “Geomike”) jappartjenu lill-imharrek George Cauchi filwaqt li I-
imharrek John Cauchi kien imgabbad minn huh George Cauchi fisem
Geomike biex jiehu hsieb xoghol ta’ titjib fl-imsemmi stabbiliment, li
huwa proprjeta ta’ Geomike.

»L-imharrek John Cauchi jallega li huwa fil-fatt sleeping partner fGeo-
mike u li hareg somom konsiderevoli ta’ flus minn zmien ghal zmien
sabiex din tibga’ fuq saqajha. Aktar ’il quddiem I-imharrkin ahwa
Cauchi tlewmu bejniethom u kienu dahlu I-qorti fkawza bejniethom
b’rabta mal-ishma ta’ Geomike u x-xoghlijiet ta’ tisbih tar-ristorant Cote
d’Azur.

»Kien l-imharrek John Cauchi li avvi¢ina lil Acma biex ordna x-xoghol
fl-azzar minghandha ghar-ristorant. L-ewwel kuntatt sar permezz ta’
telefonata |li wegibha Tonio Friggieri, li kien iwettaq xoghlijiet ghal
Acma bhala sub-appaltatur taghha. Fil-bidu, malli bdiet ix-xoghol,
Acma nghatat depozitu ta’ sebat elef euro (€7,000) akkont, datat 2 ta’
Settembru 2009. Dan sar permezz ta’ bank draft mahrug mill-Bank of
Valletta, mill-kont ta’ Geomike li izda isimha mhux imnizzel fuq il-bank
draft. L-imharrek John Cauchi ta lill-impjegati ta’ Acma I-email u n-
numru tac-cellulari tieghu personali, u n-numru tal-VAT ta’ Geomike.
Tonio Friggieri xehed li ghalkemm John Cauchi tahom in-numru tal-
VAT li fil-fatt kien ta’ Geomike, ma kienx qalilhom ta’ min kien. Dan gie
kkonfermat minn John Cauchi nnifsu meta xehed: “Heq li kieku kont
gejt mistogsi dak x’'VAT number hu kont nghid dak tal-Geomike. Imma
ovvjament ahna qed noperaw taht l-isem Geomike imma huma
geghdin jahdmu fil-hanut Cbéte d’Azur. Jigifieri hemm gap, hemm
discrepancy of understanding fejn il-bniedem li ged jahdem, il-kun-
trattur, minghalih ha jahdem”.

»Wagqt li Acma kienet gieghda twettaq il-kuntratt tax-xoghlijiet fir-
ristorant, il-bi¢¢a I-kbira tal-istruzzjonijiet kienet tehodhom minghand I-
imharrek John Cauchi, izda George Cauchi spiss kien ikun prezenti
fuq il-post tax-xoghol huwa wkoll. Meta kienu jinhtiegu struzzjonijiet,
kienu jigu avvicinati miz-zewdt ahwa, skond min jinzerta jkun prezenti,
izda George kien jghidilhom biex ikellmu lil John. L-imharrek George
Cauchi kien qgal lil Mario Attard, direttur iehor ta’ Acma, kif ukoll lil
Tonio Friggieri, sub-appaltatur ma’ Acma, li kien ged jistenna jiehu
rifuzjoni tal-VAT u li hekk kif jiehdu kien sejjer ihallashom. L-imharrek
John Cauchi kien imgabbad minn huh George biex jiehu hsieb ix-
xoghol.

»L-imharrek George Cauchi xehed li huh John kien imur jurih il-
guotations ghall-approvazzjoni tieghu gabel kien jifirmahom. Huwa
xehed ukoll li hu gatt ma mar fuq Acma biex jipprotesta dwar xi xoghol
zejjed li jghid li sar jew inkella biex iwaqgafhom. Qabel jibdew kull
bicta separata tax-xoghol Acma kienet tohrog quotation li kienet tigi
ffirmata minn xi hadd mill-ahwa Cauchi. L-iktar li kien jiffirma minn
dawn kien l-imharrek John Cauchi.

»Tonio Friggieri xehed li saru jafu b’Geomike |-ewwel darba meta
Acma temmet ix-xoghol li tgabbdet taghmel u wara li harget il-fatturi
kollha. Dawn il-fatturi tressqu mar-rikors mahluf u huma datati bejn it-2

ta’ Settembru 2009 u t-8 ta’ Frar 2010. F’erbgha minnhom, il-klijent
huwa indikat bhala Céte d’Azur Restaurant filwaqt li fit-tnejn I-ohra
mhemmx imnizzel l-isem tal-klijent. Erbgha mill-fatturi huma indirizzati
lill-imharrek John Cauchi, u t-tnejn I-ohrajn liz-zewg imharrkin flimkien.
Mario Attard ukoll ikkonferma li Geomike issemmiet biss wara li spi¢¢a
x-xoghol, meta ntalab mill-imharrek John Cauchi biex jibghat il-kontijiet
lilha u aktarx meta l-ahwa Cauchi tlewmu bejniethom. Jidher i
ssemmiet il-kumpannija Geomike Limited fittra legali mibghuta mill-
avukat tal-imharrek John Cauchi tat-23 t'April 2010. Meta x-xoghol
kien ghadu ma tlestiex, izda kien fi stadju avvanzat, u Acma talbet
hlas akkont, hadd ma semma illi kellha thallas Geomike jew li t-talba
riedet issir lilha. Tonio Friggieri jghid li, ghat-talba ta’ Acma, I-imharrek
John Cauchi wiegeb li kellu xi flus I-Irlanda li kellu jigbor fJannar 2010
u jhallasha bihom. Fil-kontro-ezami li sarlu, Tonio Friggieri sostna li x-
xoghol kien gieghed isir ghall-istabbiliment Cote d’Azur. Ma kienx jaf
jekk ix-xoghol kienx ghal xi wiehed mill-imharrkin jew it-tnejn flimkien,
u jekk hux fishma ndags jew le;

»Acma fethet din il-kawza f'Mejju tal-2010.«
3. L-attrici talbet illi I-qorti:

»1. tiddispensa mis-smigh tal-kawza ai termini tal-artikoli 167 — 170
tal-Kodici ta’ Organizzazzjoni u Pro¢edura Civili;

»2. tikkundanna lill-konvenuti sabiex ihallsu s-somma ta’ tlettax-il elf u
tmien mija u wiehed u disghin euro u disghin ¢entezmu
(€1,891.90) rapprezentanti bilan¢ minn somma akbar prezz ta’
xoghol (inkluz materjal) li sar mis-soc¢jeta’ attri¢i fuq struzzjonijiet
tal-konvenuti.

»Bl-imghax skond il-ligi u bl-ispejjez ... ... ... «

4. Wara li I-qorti b’'dikriet tat-22 ta’ Lulju 2010 ordnat illi I-kawza timxi bil-

pro¢edura normali I-konvenut John Cauchi ressaq dawn |-e¢¢ezzjonijiet:

»1. L-ec¢cipjent mhux il-legittimu kontradittur u dana stante i
kwalsijasi xoghlijiet li taghhom il-kumpannija attri¢i ged tippretendi
I-hlas permezz tal-proc¢eduri odjerni saru unikament fuq inkarigu u
a benefi¢cju tal-kumpanija Geomike Limited (C 8820).

»2. L-ecc¢ipjent mhux personalment responsabbli ghal hlas tal-
ammont reklamat mill-kumpannija attri¢i stante li ma ghandu I-
ebda relazzjoni guridika mal-kumpannija attri¢i fil-kapacita tieghu
personali peress li dejjem agixxa ghan-nom u fl-interess tal-
kumpanija Geomike Limited.

»3. In fatti ghal dan il-ghan, in vista tal-e¢¢ezzjonijiet precedenti, I-
eccipjent jitlob bir-rispett Ii din |-onorabbli gorti tordna I-kjamata in
kawza ta’ I-imsemmija kumpannija Geomike Limited (C 8820) i
hija li se mai dik responsabbli ghall-hlas tal-ammont pretiz mill-
kumpannija attrici.

5.

6.

7.

Is-soc¢jeta Geomike Limited issejhet fil-kawza b’dikriet tat-2 ta’ Marzu

L-ewwel qorti ddecidiet hekk:

»Tastjeni milli tqis aktar l-ewwel talba attrici u dan fid-dawl tad-degriet
taghha tat-22 ta’ Lulju, 2010;

»tilga’ I-ewwel eccezzjoni preliminari tal-kumpannija msejha fil-kawza
Geomike Limited, u ssib li mhijiex il-kontradittrici legittima tal-azzjoni
attrici u b’hekk tehlisha milli tibga’ aktar fil-kawza bi spejjez ghal min
talab is-sejha fil-kawza taghha;

»tilqa’ t-tieni talba attrici fil-konfront tal-imharrkin John u George sive
Gino ahwa Cauchi, flimkien u solidalment bejniethom, u tikkundanna-
hom ihallsu lill-kumpannija attri¢i s-somma ta’ tlettax-il elf tmien mija u
wiehed u disghin euro u disghin ¢entezmi (€13,891.90) rapprezentanti
I-bilan¢ minn somma akbar ta’ xoghol imwettaq u nefqa ta’ materjal
uzat fappalt lilha moghti mill-istess imharrkin, flimkien mal-imghaxijiet
legali fug I-imsemmija somma b’sehfh mill-24 ta’ Gunju 2010 sal-jum
tal-hlas effettiv; u

»tordna i I-imharrkin John u George sive Gino ahwa Cauchi jhallsu I-
ispejjez tal-kawza, maghduda dawk tal-kumpannija msejha fil-kawza
ladarba kienu huma li talbuha.«

ll-konsiderazzjonijiet li wasslu lill-ewwel qorti ghad-decizjoni taghha gew

imfissra hekk fis-sentenza appellata:

»Din hija kawza ghall-hlas ta’ prezz ta’ appalt imwettag mill-kum-
pannija attrici (minn issa ’'| hemm imsejha “Acma”) fi stabbiliment
(ristorant) maghruf bhala Cote d’Azur fWied-il-Ghajn. Acma tghid i,
tnehhi depozitu mhallas darba wahda, I-ebda parti mix-xoghol u I-
materjal li wzat biex wettget l-appalt moghti lilha ma thallas. Trid illi |-
imharrkin ihallsuha ta’ dan ix-xoghol u ta’ dan il-materjal,.

»Min-naha taghhom, kemm I-imharrkin u kif ukoll il-kumpannija msejha
fil-kawza jghidu li ma ghandhom x’jagsmu xejn mal-appalt imwettaq u
ma ghandhom ihallsu xejn lil Acma. Mhux gieghed jigi kkontestat il-
prezz, u langas il-kwalita jew kwantita ta’ xoghol li sar.

DO

Mo ee e il-kwestjoni ewlenija li din il-gorti ghandha quddiemha hi li |-
ebda wiehed miz-zewg imharrkin ma jaghraf li huwa I-kontradittur
legittimu tal-pretensjonijiet attri¢i. Biex taghgad, meta t-tnejn li huma
taw x’jifthmu li kienet Geomike li kienet ibbenefikat mix-xoghlijiet u li
dawn ix-xoghlijiet kienu saru fi hwejjigha, Geomike (meta ssejhet fil-
kawza) laqgghet ukoll li hija ma kenitx il-kontradittri¢i legittima tal-
azzjoni attrici ghaliex ma kienet awtorizzat lil hadd fisimha biex jordna
x-xoghlijiet li Acma wettget. Kemm I-imharrkin u kif ukoll Geomike
baqgghu jishqu fuq il-pozizzjonijiet rispettivi taghhom ukoll fis-sotto-
missjonijiet taghhom tal-gheluq.

»Hija regola ewlenija fid-dritt dwar |-effett tal-obbligazzjonijiet i wiehed
jitgies li wieghed jew ftiehem ghalih innifsu, sakemm il-kuntrarju ma
jkunx stabilit espressament mil-ligi, jew mill-partijiet infushom, jew jekk
il-ftehim innifsu jghid mod iehor. Minbarra dan, fi ftehim maghmul minn
persuna fisimha, hija dik il-persuna li tintrabat jew tobbliga ruhha,
sakemm ma jintweriex li |-parti I-ohra kienet taf li fil-fatt dik il-persuna
kienet gieghda tinnegozja fisem haddiehor. Fil-kaz ta’ kitba li tkun
saret dwar il-bejgh jew fornitura ta’ servizz fisem persuna partikolari,
ma jistax jinghad li din kienet xi obbligazzjoni li tkun saret ghall-
benefi¢¢ju ta’ terza persuna, u ghalhekk jidher li japplika I-principju li I-
ftehim ghandu effett bejn dawk li kkuntrattawh biss u ma jistax ikun ta’
gid jew ta’ hsara ghal haddiehor. I1zda din hija prezunzjoni juris tantum
li jfisser li, bi provi tajbin imressqga li juru mod iehor, f'éerti ¢irkostanzi
dak li jidher li ftiehem ghalih innifsu jkun, fil-fatt, ftiehem fisem persuna
ohra.

»Huwa principju dagstant iehor ac¢ettat li I-piz tal-prova li min ikkun-
tratta jkun ghamel hekk fisem haddiehor jaga’ fug min jaghmel alleg-
azzjoni bhal din, u jrid juri wkoll li f'dak il-waqt il-parti |-ohra kienet
mgharrfa li dik il-persuna kienet tassew gieghda tinnegozja maghha
fisem haddiehor. F'’kaz ta’ dubju, il-mandat ghandu jigi eskluz u
applikati I-prin€ipji ewlenin fug imsemmija, fosthom u mhux |-anqgas
dak li I-kuntratti ghandhom jigu segwiti bil-bona fidi.

»ll-kelma ‘parti’ fkuntratt tista’ tinfliehem kemm f'sens sostanzjali kif
ukoll f'sens formali. ll-parti f'sens formali hija I-awtur tal-kuntratt, igifieri
dik li tohrog id-dikjarazzjonijiet kuntrattwali kostituttivi. Il-parti fis-sens
sostanzjali hija t-titulari tar-rapport kuntrattwali, igifieri s-suggett li
huwa direttament responsabbli ghall-effetti guridic¢i tal-kuntratt. Dawn
iz-zewq tifsiriet jikkorrispondu maz-zewg profili tal-kuntratt bhala att u
bhala rapport. Bhala principju, min hu parti fl-att huwa wkoll parti fir-
rapport. B’danakollu jista’ jkun li z-zewg pozizzjonijiet ma jaghqdux
flimkien, bhal meta parti (formali) tidher bhala rapprezentanta ta’
haddiehor (parti sostanzjali).

»lI-fatt li wiehed ikun gieghed jikkuntratta ghal haddiehor trid tingieb
ghall-gharfien tal-parti l-ohra fil-waqt tal-holgien tal-kuntratt. Kemm hu
hekk inghad li “Hu dak il-mument li kien rilevanti u kien f'dak il-mument
illi min innegozja mas-socjeta attrici kellu jirrileva b’mod car u univoku
illi fdik il-kuntrattazzjoni ma kienx gieghed jidher fismu imma fisem
persuna ohra ben identifikata. Kellu jassigura li dan il-fatt ikun gie
sewwa a konoxxenza tas-socjeta attrici fdak il-mument ghaliex altri-
menti jkun gieghed jassumi personalment ir-responsabilita ghan-
negozju minnu kontrattat u ghall-obbligi li kien jimporta”.

»Jekk wiehed kellu jhaddem il-prinCipji legali li ghadhom kemm
issemmew ghall-kaz li |-qorti ghandha quddiemha, ghandu johrog I-
imharrek George Cauchi, fisem il-kumpannija imsejha fil-kawza
Geomike Limited, gabbad lil huh I-imharrek I-iehor John Cauchi biex
jaghmilha ta’ project manager fir-refurbishment tar-ristorant Cote
d’Azur. Dan, min-naha tieghu, qabbad lil Acma biex taghmel ix-xoghol
prinCipalment tal-azzar fir-ristorant. Qabel inbeda x-xoghol, I-imharrek
John Cauchi taha I-indirizz elettroniku (e-mail address) u numru tieghu
tac-cCellulari personali tieghu, kif ukoll in-numru tar-registrazzjoni tal-
VAT ta’ Geomike bla ma gharraf lil Acma ta’ min kien dak in-numru.
Inhareg depozitu mill-Bank of Valletta li izda ma kienx jindika li I-flus
huma minn kont bankarju ta’ xi wiehed mill-imharrkin u lanqas tal-

imsejha fil-kawza Geomike. Il-fatturi li kienu jinhargu meta jinxtara I-
materjal jew meta jsiru xoghlijiet minn Acma kien jiffirmahom I-
imharrek John Cauchi. Sakemm inqala’ I|-ghawg bejniethom, |-
imharrek George Cauchi kien japprova dak li jaghmel huh John
Cauchi. L-imharrek George Cauchi nnifsu kien ikun fir-ristorant huma
u ghaddejjin ix-xoghlijiet, kien juri I-approvazzjoni tieghu ghax-xoghol
imwettag minn Acma u sahansitra weghedha li jhallasha tax-xoghol
meta jiehu rifuzjoni tal-VAT. Langas hu ma semma |-kumpannija.

»Ghaldaqgstant, minn din il-gabra ta’ ¢irkostanzi fattwali johrog li, kemm
fil-waqt tal-formazzjoni tal-kuntratt kif ukoll fl-istadju tat-twettiq tieghu,
kemm |l-imharrek John Cauchi kif ukoll huh |-imharrek George Cauchi
assumew personalment ir-responsabilita ghall-hlas tal-appalt. Huwa
minnu li effettivament ix-xoghol kien gieghed isir ghal Geomike izda
dan qgatt ma nghad lil Acma sakemm damet imdahhla fit-twettiq tal-
appalt moghti lilha. Kemm hu hekk, l-imharrek George Cauchi nnifsu
jistgarr lil Acma l-ewwel darba li semmielha lil Geomike (fis-sewwa
jghid li qalilha biss li kellu “kumpannija li intom ma kontux tafu biha”)
kien wara li ntemm l-appalt u bdew isiru lagghat dwar kif u meta se jsir
il-hlas. Fil-kaz ta’ persuni ohrajn imgabbdin biex jaghtu s-servizzi
professjonali taghhom fix-xoghlijiet ta’ tisbih u titjib li kienu geghdin
isiru fir-ristorant, Il-imharrkin kienu gharrfuhom b’Geomike u kienu
accettaw fatturi mahrugin fuq isimha u mhux fuq isimhom, filwaqt i fil-
kaz ta’ Acma baqghu jaccettaw il-hrug ta’ fatturi fug isimhom.

»ld-depozitu li thallas fil-bidu wkoll ma kienx jindika mnejn gejjin il-
fondi (ghalkemm xhud sab li dan kien ittiehed mill-kont bankarju ta’
Geomike) u wisq aktar kellha ghaliex Acma tissuspetta li kien
imdahhal xi hadd iehor fl-appalt moghti lilha. ll-qorti zzid tghid li wkoll li
kieku d-depozitu kien jindika li sar minn xi kont ta’ Geomike, dan ma
kienx ifisser li kienet ged tikkuntratta hi billi kif inhu maghruf sewwa
terza persuna tista’ thallas id-dejn ta’ haddiehor.

»Jibga’ I-fatt li hadd mill-ahwa Cauchi ma tarraf lil Acma li kienu ged
jagixxu ghan-nom ta’ haddiehor, anqas u angas ta’ Geomike. Filwaqt li
l-imharrek George Cauchi agixxa fisem Geomike meta gabbad lil huh
John Cauchi (u din kienet xihaga li bagghet maghrufa bejniethom u
ma ntweriet fl-ebda waqgt lil Acma jew min kien jidher ghaliha),
b’danakollu fil-konfront ta’ Acma dan tal-ahhar kien jidher bhala
mxierek ma’ huh. Ir-relazzjoni interna ta’ bejn I-ahwa m’ghandhiex
x'tagsam ma’ din il-kawza.

»Dan iwassal lill-qorti biex issib li Acma mxiet sewwa meta harrket lill-
ahwa Cauchi u tasal ghall-fehma li z-zewgt ahwa jridu jwiegbu ghall-
pretensjonijiet attrici flimkien u solidalment bejniethom. Jibga’ dejjem
bla hsara kull jedd ta’ rimedju li jista’ jkun hemm fil-konfront ta’ xulxin
minhabba I-arrangamenti u I-kwestjonijiet interni ta’ bejniethom.

»Ladarba hadd mill-imharrkin ma qgajjem kwestjoni dwar is-siwi tax-
xoghol maghmul minn Acma jew tal-bilanc li hija tippretendi, il-qorti
ssib li dak I-ammont huwa tabilhaqq wiehed misthoqq u jirrapprezenta
I-bilan¢ li ghandu jithallas lilha. Min-naha l|-ohra, dak il-bilan¢ jinsab
dokumentat kif imiss b’sensiela ta’ provi dokumentali li I-ebda wiehed
mill-imharrkin u langas Geomike ma dahhlu dubju dwarhom. Ghall-
kuntrarju, mix-xiehda tal-imharrek George Cauchi hareg li l-ammont
mitlub minn Acma ma kienx kontestat (ghallanqas dak li jirrigwarda |-
istima originali), imma kien gieghed jistenna xi rifuzjoni mid-Diparti-

ment tat-Taxxa dwar il-Valur Mizjud u li minnu kien sejjer iwettaq il-
hlas mitlub minn Acma. Ghalkemm |-imharrek jghid li saru xoghlijiet
aktar minn dak li kien originarjament mitlub u li I-bidliet li saru kien
halaghom huh I-iehor minn Zzniedu u bla ma ta kont tan-nefga mizjuda,
jibga’ I-fatt li x-xoghlijiet li Acma ntalbet taghmel ghamlithom u hadd
ma irrifjutahom. «

8. ll-konvenut John Cauchi appella b’rikors tal-10 t'April 2017 li ghalih is-
socjeta attrici u I-konvenut George Cauchi wiegbu fit-2 ta’ Mejju 2017 u fil-

5 ta’ Mejju 2017 rispettivament. L-appell gie mfisser hekk:

»Mhux minnu li |-appellant sostna jew ged isostni li hadd ma ghandu
jhallas ghax-xoghlijiet maghmula mill-appellata. Dak li dejjem sostna |-
appellant hu li huwa mhux responsabbli fil-kapacita tieghu personali
ghal tali hlas u li hija responsabbli I-kumpannija. L-appellant gatt ma
kkontratta mal-appellata fismu proprju, izda dejjem adixxa ghan-nom
tal-kumpannija. Huwa I|-konvenut proprio et nomine li ged isostni li
kemm hu personalment kif ukoll il-kumpannija ma ghandhomx ihallsu
tax-xoghlijiet inkwistjoni.

»L-ewwel gorti fis-sentenza taghha ssostni li I-fatturi inhargu fisem |-
appellant u I-konvenut. Izda kif minn dejjem gie rilevat mill-appellant
fil-fatt ismu fuq il-fatturi huwa hemm indikat biss bhala contact person
u fl-ebda istanza ma huwa indikat bhala I|-klijent. Di fatti — u kif del
resto ammess mill-istess appellata — il-VAT number huwa appuntu dak
tal-kumpannija.

»Kif gie sottomess mill-istess appellata fin-nota ta’ sottomissjonijiet
taghha, l-appellant kien awtorizzat jagixxi ghan-nom tal-kumpannija.
Dan huwa wkoll ikkonfermat mhux biss mill-fatti li rrizultaw waqt il-gbir
tal-provi — li kollha jindikaw bl-aktar mod ¢ar u inekwivokabbli li I-
konvenut kien ben konxju ta’ dak li ged isir — izda fuq kollox huwa
kkonfermat mill-istess konvenut li fix-xiehda minnu moghtija quddiem I-
ewwel qorti ikkonferma li l-appellant kien inkarigat mill-progett ta’
ristrutturar tar-restaurant proprjeta tal-kumpannija. Di piu, il-konvenut
accetta l-ezistenza tad-debitu tal-kumpannija fil-konfront tal-appellata,
u dana aktar u aktar meta qal lil Mario Attard li kien ser ihallas appena
I-kumpannija tir¢ievi I-VAT refund. Din id-dikjarazzjoni giet anki kkon-
fermata mix-xhud Tonio Friggieri. Infatti I-fatturi ma setghu qatt johorgu
fisem l-appellant u I-konvenut, ghaliex li kieku kien hemm ma kienu
gatt jistghu jitolbu rifuzjoni tal-VAT ghas-sempli¢i raguni li I-VAT
number indikat huwa dak tal-kumpannija. Di piu l-appellant ma
ghandux numru tal-VAT. L-istess l-ewwel qorti fis-sentenza taghha
rrikonoxxiet il-fatt li I-appellant kien ged jagixxi fug inkarigu moghti lilu
mill-kumpannija.

»Mhux pero korretta I-ewwel gorti meta tghid li I-appellata saret taf bl-
ezistenza tal-kumpannija fl-ahhar — ghalkemm fl-istess nifs tghid ukoll
li saret taf b’dan meta x-xoghol ma kienx ghadu tlesta izda kien fi
stadju avanzat. Jigi rilevat li I-kawza odjerna tittratta dwar ir-relazzjoni
guridika ezistenti bejn I-appellata u I-konvenuti kollha u kwindi dak li
huwa importanti huwa dak li kien jaf Mario Attard, id-direttur tal-
appellata, u mhux Tonio Friggieri li kien sub-appaltatur awtonomu.

Tonio Friggieri ma ghandu |-ebda kariga mal-appellata jew inkella xi
rwol fiha.

»Gie stabbilit li I-VAT number tal-kumpannija gie moghti sa mill-bidu
nett lill-appelata. Di piu jirrizulta wkoll li I-appellata rceviet pagament fil-
bidu nett bhala akkont u dana I-pagament sar fil-fatt mill-kumpannija
minn kont bankarju intestat fisimha. M’hemmx dubju li I-appellant fl-
ebda mument ma kellu intenzjoni li jikkuntratta fismu personali u zgur
li ma hemm xejn li jindika li huwa fil-fatt b’xi mod ikkuntratta fismu
personali. Wiehed ma jridx jinsa wkoll li [-appellata ilha fdan ix-xoghol
u mhux xi novizza. Kwindi kienet taf ben tajjeb meta gie moghti lilha I-
VAT number li dan ma kienx tal-appellant. Ir-raguni li nghata I-VAT
number kien proprju sabiex il-kumpannija tkun tista’ tirkupra I-VAT
imhallas lill-appellata, u l-appellata zgur kienet konxju ta’ dan! Bir-
rispett kollu lejn I-ewwel gorti dan ma ttihidx inkonsiderazzjoni minnha.

»ll-konvenut ghamel minn kollox sabiex jipprova jahrab mill-obbligu ta’
hlas, u dana mhux biss fil-kapacita tieghu personali, izda anki ghan-
nom tal-kumpannija. Fil-fatt fil-mori ta’ dawn il-pro¢eduri deher bi¢-¢ar
li I-konvenut ipprova jsib kull skuza sabiex ma jhallasx, ghaliex filwaqt
li kien iddikjara fix-xiehda tieghu li kien lest li jhallas meta I-kumpannija
jkollha I-fondi, perd mbaghad beda jghid |li huwa ma kienx awtorizza
certu xogholijiet b’'mod partikolari t-tarag. Din tal-ahhar hija ovvjament
skuza mill-akbar ghaliex irrizulta mhux biss li huwa kien a konoxxenza
izda anki li kien prezenti waqt li ged isiru. Dan Il-atteggament jirrizulta
aktar bi¢-¢ar mill-affidavit ipprezentat mill-istess konvenut wara li kien
ga xehed viva voce.

»Fl-affidavit tieghu, il-konvenut ikkontradi¢a lilu nnifsu diversi drabi.
Per ezempju filwaqt li allegat li I-appellant ma kienx awtorizzat jagixxi
ghan-nom tal-kumpannija, pero fl-istess nifs jghid li I-appellant kien
inkarigat mir-refurbishment. Jghid |li ma kienx jaf x’inhu jigri, pero kien
imur jittawwal kull filghodu u mbaghad kien addirittura kuljum hemm.
Jipprova jaghti l-impressjoni li mhux biss kollox kien mistur lilu, izda
addirittura li langas kien jaf li saret stima mill-appellata, izda fix-xiehda
tieghu viva voce ammetta li I-appellant kien urieh il-quotation.

»Li l-appellant ma kkontrattax fismu jirrizulta wkoll mill-fatt li l-istess
appellata fin-nota ta’ osservazzjonijiet taghha tirrikonoxxi li I-kum-
pannija Geomike Limited kienet tiffigura sa mill-bidu nett. Inoltre
wiehed ma jistax wkoll ma jaghmilx referenza fdan l-istadju ghax-
xiehda ta’ Carmel Spiteri li kien inkarigat bhala designer. Huwa
kkonferma li kien giet inkarigat mill-kumpannija. Dan ix-xhud ikkon-
ferma wkoll li I-konvenut kien jaf x’kien ghaddej. Huwa interessanti li
minkejja li I-konvenut ipprova jiskredita lil dan ix-xhud billi jimplika li
tarag ma sarx skont il-pjanti u li addirittura sar ad insaputa tieghu, pero
rrizulta li mhux biss I-konvenut kien infurmat u konsapevoli ta’ dak i
ged isir, izda kien ukoll prezenti waqt ix-xoghlijiet. Dan huwa lampanti
mir-ritratti li gew proprju esebiti waqt ix-xiehda ta’ Carmel Spiteri fis-
seduta tat-12 ta’ Frar 2013.

»Ghalkemm huwa veru li l-appellata ma ghandhiex tiddahhal fil-
kwistjoni ta’ bejn |I-ahwa Cauchi, xorta wahda fil-fehma tal-appellant
tali kwisjtoni hija ta’ certa rilevanza ghall-vertenza odjerna; dana
ghaliex tizvela Xxinhi I-vera raguni ghalfejn il-konvenut proprio et
nomine ha I-posizzjoni li jipprova jahrab mir-responsabilita tal-hlas
mhux kwantu fil-kapacita tieghu personali izda bhala rapprezentant

tal-kumpannija. Wiehed ma jridx jinsa fdan il-kuntest Ii fl-ahhar mill-
ahhar il-vera benefi¢jarja tax-xoghlijiet esegwiti mill-appellata hija fil-
fatt I-kumpannija.

»L-appellant jerda’ jirribadixxi li huwa qatt ma ¢ahad li saru x-xoghlijiet
mertu tal-pro¢eduri odjerni daparti tal-appellata. Langas gatt ma
kkontesta li din ghandha tithallas ta’ xogholha. Dak li dejjem sostna |-
appellant huwa semplicement li hija I-kumpannija li hija responsabbli
ghall-pagament.

»Pero jrid jinghad li, kontrarjament ghal dak li sostniet |-ewwel gorti,
huwa assolutament mhux minnu li I-konvenuti fil-kapacita taghhom
personali huma responsabbli solidalment ghal hlas tal-ammont mitlub
mill-appellata. Anzi |-appellata fin-nota ta’ sottomissjonijiet taghha
sostniet li I-kumpannija hija wkoll responsabbli ghall-hlas. Fil-fehma ta’
l-appellant huwa c¢ar mill-fatti li m’hemmx dubju li sa mill-bidu nett
kienet il-kumpannija li kkumissjonat ix-xoghol lill-appellata, kif ukoll
huwa assodat illi I-appellant dejjem agixxa ghan-nom tal-istess kum-
pannija. Kif diga sottomess l-istess appellata rrikonoxxiet li I-kum-
pannija kienet involuta sa mill-bidu nett.

»Ghalhekk, |-appellant jissottometti li filwaqt li t-talbiet attri¢i ghand-
hom jigu mi¢huda fil-konfront tieghu — u anki fil-konfront tal-konvenut
George Cauchi — izda fl-istess waqt jissottometti li dawn ghandhom
pero jigu milqugha fil-konfront tal-kumpannija.«

L-appell sar minn John Cauchi fismu: l-interess tal-appellant huwa li tit-
hassar is-sentenza safejn tolqot lilu, u mhux safejn tolgot lill-konvenuti |-
ohral. Ghalhekk din il-gorti ma hijiex sejra tqis dak li jinghad fl-ahhar
paragrafu migjub hawn fuq tar-rikors tal-appell fejn I-appellant jitlob illi t-
talbiet tal-attrici jigu mi¢huda safejn jolgtu lill-konvenut l-iehor George
Cauchi u jintlagghu safejn jolqtu lis-soc¢jeta msejha fil-kawza. Dan gieghed
jinghad biss ghall-kompletezza, ghax fil-fatt I-appell huwa fieragh ghall-

ahhar.

L-ewwel qorti ghamlet espozizzjoni korretta tal-ligi meta osservat illi:

»Hija regola ewlenija fid-dritt dwar |-effett tal-obbligazzjonijiet i wiehed
jitgies li wieghed jew ftiehem ghalih innifsu, sakemm il-kuntrarju ma
jkunx stabilit espressament mil-ligi, jew mill-partijiet infushom, jew jekk
iI-ftehim innifsu jghid mod iehor. ... ... ... Huwa prin€ipju dagstant
iehor accettat li I-piz tal-prova li min ikkuntratta jkun ghamel hekk

Fil-fatt il-konvenut George Gauci, li kien kundannat in solidum mal-appellant, fit-twegiba
tieghu ghall-appell ghall-appell gal illi s-sentenza appellata “hija wahda gusta u i
timmeria konferma!

fisem haddiehor jaga’ fug min jaghmel allegazzjoni bhal din, u jrid juri
wkoll li fdak il-waqt il-parti |-ohra kienet mgharrfa li dik il-persuna
kienet tassew gieghda tinnegozja maghha fisem haddiehor.«

Huwa ghalkollox irrelevanti dak li jghid l-appellant illi “fl-ebda mument ma
kellu intenzjoni li jikkuntratta fismu personali u zgur li ma hemm xejn li
jindika li huwa fil-fatt b’xi mod ikkuntratta fismu personali”. L-intenzjoni
sakemm ma hijiex esterjorizzata b’'mod li |-parti |-ohra tista’ tifthem X’inhi u
turi li tagbel ma tibdel xejn. Li kellu juri l-appellant ma huwiex illi “ma
hemm xejn Ii jindika li huwa fil-fatt b’xi mod ikkuntratta fismu personali”
ghax il-presunzjoni ga hi illi deher fismu; li kellu juri hu li hemm X’juri
b’mod konkluziv li kien gieghed jikkuntratta fisem haddiehor. Li taghti lill-
parti I-ohra numru ta’ registrazzjoni tat-taxxa fuq il-valur mizjud bla ma
tghid fisem min hija r-registrazzjoni ma jfissier xejn, ghax il-parti |-ohra, li
tifhem li gieghda tikkuntratta ma’ min gieghed quddiemha ghax ma hemm
xejn i juri I-kuntrarju, ragonevolment tifhem illi r-registrazzjoni hija ta’ min

gieghed jaghtiha dak in-numru, u ma hijiex mistennija tindaga ta’ min hi.

Ukoll, dak li jiswa hu I-waqt li jintlahaq il-ftehim: dak i jsir maghruf wara
ma jibdilx I-identita tal-partijiet. Billi s-socjeta attri¢i “saret taf b’dan [viz. bl-
ezistenza tas-soc¢jeta msejha fil-kawza] meta x-xoghol ma kienx ghadu
tlesta” ma jibdilx il-fatt illi I-ftehim meta sar kien mal-konvenut proprio. L-
istess jinghad dwar il-hlas akkont: dan sar wara li |-ftehim kien ga sar,
ghalkemm sar minn flus tal-kumpannija, sar permezz ta’ bank draft Ii fuqu
ma deherx isem il-kumpannija, u fkull kaz hlas jista’ jsir minn terzi bla ma

hekk tinbidel il-persuna tad-debitur.

B’ebda mod ma ntwera illi, fil-wagqt tal-ftehim, I-attrici kienet mgharrfa, jew
b’xi mod inghatat x’tithem, illi I-ftehim kien mal-kumpannija msejha fil-
kawza u mhux mal-konvenut proprio. lkompli jsahhah din il-konkluzjoni —
ghalkemm dak li nghad fug hu bizzejjed — il-fatt illi fl-istejjem preventivi li
nhargu mill-attri¢i fSettembru u f'Ottubru tas-sena 2009 hemm I-isem ta’
“John Cauchi” bhala “client”, u n-numru tac-cellulari u I-indirizz elettroniku
huma wkoll dawk personali tal-appellant. L-appellant iffirma I-istejjem u
fughom ma indika bl-ebda mod li kien gieghed jidher fism I-kumpannija

Geomike Limited.

Naturalment, kif sewwa osservat |-ewwel gorti, dan kollu jolgot ir-
relazzjoni bejn l-attrici u I-konvenut, u mhux ir-relazzjoni nterna tal-

konvenuti u tal-kumpannija msejha fil-kawza.
ll-qorti ghalhekk tichad |-appell u tikkonferma s-sentenza appellata.

L-ispejjez tal-ewwel grad jibqghu regolati kif deciz mill-ewwel gorti; dawk
tal-appell ihallashom Il-appellant John Cauchi. Ukoll, billi hija tal-fehma li |-
appell huwa wiehed fieragh, il-gorti wara li rat |-art. 233(4) tal-Kodic¢i ta’
Organizzazzjoni u Procedura Civili tikkundanna lill-appellant ihallas |-

ispejjez tal-appell ghal darbtejn.

Mark Chetcuti Giannino Caruana Demajo Anthony Ellul
Prim Imhallef Imhallef Imhallef

Deputat Registratur

